








Laharrak eta adarrak

Motzondoak

Laharrak

eta ertzetan helofitoak haztea, ezin hobeak baitira espeziea haz-
teko eta aterpetzeko. 
Gomendagarria da lahar-korridore bat sortzea, ur-xafla eta leku
horiek lotzeko, eta gomendagarria ere, honako eraikuntza-eske-
ma honi jarraitzea aterpeak sortze aldera. 

Komeni da kontuan hartzea sexu bakoitzak espazioari begira
dituen estrategia ezberdinak. Horregatik, bisoi europarraren
populazioak -haren habitata kudeatuz- hobetzeko edo lehengo-
ratzeko kontserbazio-lan orok lehenetsi egin beharko lituzke
eme ugaltzaileek espazioari begira dituzten beharrak.
Horrenbestez, behar-beharrezkoa da hezegune txiki eta erreketa-
ko berezko landaretza naturala lehengoratzea, ingurune horiek
arrisku handia baitute hondatzeko, giza jardueraren eraginez.
Gutxienez, 15 ha-ko blokeak bermatu behar dira eme ugaltzaile

Plataforma (material finkoa)

3535

Bazterrak berriz landareztatzeko
lanek landaretza jarraitua berrezarri

behar dute, bisoi europarra hain
kaltebera ez izateko, eta harrapatzen

dituen harrapakinak ugaritzeko

Lehengoratze lanaren
eskema. Lerro hauen
azpian, aterpearen
eskema.

bakoitzeko, eta ez dugu ahaztu behar ar helduak 75 ha inguruetan
mugitzen direla hezegune txiki eta erreketan barna, bai eta ibilgu
nagusietan barna ere. Horiek oro habitat baldintza ezin hobeetan
mantendu beharko lirateke, eme ezberdineko eremuen arteko
lotura bermatze aldera. 

Bestetik, ohikoa izaten da ur-xaflak sortu eta lehengoratzearen
ondorioz, jarduera jakin batzuk erakartzea, hala nola ehiza, arran -
tza, mendi-ibiliak, etab. Horregatik, ezinbestekoa da lanaren disei-
nua ere baliagarria izatea espazioaren erabilera publikoa arau -
tzeko, eta jarduera horiek mehatxurik ez eragitea bisoi europarra-
rentzat. Garrantzitsua da jarduera horietako batzuk nola halako
tartera egitea erditze eta hazkuntza lekuetatik, zeren, adibidez,
txakurrek bisoi europar bat zauritu baitezakete, bai eta hil ere. 

4 Bisoi europarraren habitatak sortu, 
ingurumenarekin bat hobetu eta lehengoratzea

Aterpea eta bisoi
europarra. 

Bestelako gomendioak:
Bazterrak berriro landareztatzeko lanetan, gomendagarria da
espezie autoktonoak erabiltzea, baita eremu berekoak ere, erra-
zago egokitu daitezen eta mantentze-lan gutxiago egiteko.
Bazterrak berriz ere landareztatzearen helburua da ibai-tartean
edo lanak egiten diren tokietan landaretza jarraitua berrezartzea,
bisoi europarra hain kaltebera ez izateko, eta bisoi europarrak
harrapatzen dituen harrapakinak ugaritzeko. 

Era berean, arras gomendagarria da horrelako lanek jarraipen
programa bat izatea, obren fase hutsaz haratago, lanak eraginko-
rrak izan ote diren ikusteko. Obrak egin ondotik, gauza batzuk
azkar gertatzen dira. Beste batzuek, ordea, denboraldi luze sama-
rra behar izaten dute, lanak eraginkorrak izan ote diren neurtzeko;
esate baterako, eme ugaltzaile bat finkatzea.

Azkenik, ez dugu atzendu behar, askotan, bisoi europarrarendako
habitatak nekazaritza-eremuetan sortu eta sortuko direla, eta
horretarako, ezinbestekoa da toki entitateen laguntza eta lan-
kidetza izatea; adibidez, herrilurrak uzteko. Bai eta ureztatzaile
elkarteen laguntza eta lankidetza ere; adibidez, hezeguneak
mantenduko dituen ura erdiesteko.

Bisoi europarraren habitata.

Askotan, habitatak nekazaritza-
eremuetan sortzen dira, eta

horretarako, ezinbestekoa da toki
entitateen eta ureztatzaile elkarteen

laguntza eta lankidetza izatea.

5 Berariazko jarraibideak ureztaketa 
tradizionalak modernizatzeko 

Ureztaketa tradizional asko modernizatzen ari dira, eta hori
mehatxu larria izan daiteke bisoi europarrarentzat. Izan ere, horre-
lako lanek, maiz, espeziarendako habitat garrantzitsuen suntsike-
ta eragiten du (lurreko erretenak, adibidez), populazioen zatiketa
areagotzen du, eta era berean, aleak erretenetan eta sifoietan hil -
tzeko arriskua. 

Kalte horiek murrizteko asmoz, eta hainbat diziplinatako jendeak
egindako ahaleginari esker, lan-metodologia bat diseinatu zen,
gisa horretako proiektuak ingurumenean hobeki txertatze aldera.

Proiektu fasea
Proiektua idatzi aurretik, bisoiarendako elementu guztiak identi-
fikatu, sailkatu eta digitalizatzen dira, betiere proiektuaren jar-
duketa-esparruaren barnean. Nagusiki, ureztaketa-erretenak,
ureztaketen itzulerak, eta landaretza naturaleko lekuak. 

Hona hemen erretenak eta itzulerak katalogatzeko irizpideak: 

• Erretenaren estaldura: estali gabe edo hormigoiz estalia.

• Ertzen zabalera.

• Ertzetako landaretza nagusia: laharra eta lezka, bereziki.

Gero, tarte identifikatu guztiak eskala xehatuan digitalizatzen dira
(1:5.000, adibidez), eta ondoren, arestian aipaturiko irizpideekin
bat, bai eta Nekazaritza Azpiegiturei buruzko 1/2002 Foru
Legearen 17. artikuluari jarraikiz ere, aurreikusitako bi kategorieta-
ko bat esleitzen zaie: kontserbatu beharreko elementua edo
konpentsazioa. Kategoria bat edo bestea esleitzea ez da era arbi-
trarioan egiten, oinarri biologikoa du eta erantzuten dio tarte jakin
batek bisoi europarrari erakartzen dion baliabide motari, hurrengo
orrialdeko taulan ikusten den bezalaxe. 

Horrela, funtsezko informazioa izanen dugu proiektu egokia gara -
tzeko, hots, nekazaritza-baliabideak eta bisoi europarrarenak
bateragarri eginen dituen proiektua garatzeko. 

• Horrela, ureztaketa-sare berriaren diseinuan, bisoiarendako
erreten garrantzitsuenak mantentzea ziurtatzen da (hau da,
kontserbatu beharreko elementuak, behar diren baliabide
guztiak ekartzen baitizkiote bisoi europarrari). Erretenak funtzio-
nalak dira berez eta populazioaren hasierako konektibotasuna
bermatzen dute, ibai-korridorearekin lotuak baitaude eta, era
berean, ureztaketaren itzuleren bidez. 

Hormigoiz estalitako erretena (1); hormigoizko eta
lurrezko ertzak dituen erretena (2); laharrez eta lezkaz

osaturiko landaretza duten erretenak (3-4).

1

2

3

4

• Eta konpentsatu beharreko elementuei dagokienez, bi gauza
bereizi behar dira, hots, lurrezko ertzak dituzten erreten-tarteak
eta ertz estaliak dituzten erretenak, zeren, bisoi europarrak arras
molde ezberdinean erabiltzen baititu. Lurrezko ertzak dituzten
tarteak konpentsatu behar dira hala azaleran nola funtzionalta-
sunean (aldeko landaretza-eremuak, urarekin mugakide dire-
nak), ertz estaliko tarteen aldean, non, soilik konpentsatu behar
baitira bisoi europarraren aldekoa den landaretza-azalera. 

Konpentsatu beharreko elementu horiek non kokatu erabaki -
tzean, gomendagarria da lezkaz eta laharrez osaturiko ertzak
dituzten erreten edo inguru heze berriak egitea; halaber, lezkadiak
eta lahardiak beste elementu konektoreen ondoan sortzea (erre-
tenak, itzulerak, inguru hezeak, etab.); adibidez, iragazki berdeak
sortzea, edota ibaiertzeko landaretzaren segida lehengoratzea.

Obren fasea
Hona ekarri ditugun gainerako jarduerez erran dugun bezala,
lanak beti egin behar dira bisoi europarraren habitatetan jardute-
ko Ingurumen Baldintzekin bat (3. atala).

Gainera, obrek aldi berean jarduketa-esparruko ale guztiei eta
habitat osoari ez eragiteko, gomendagarria da lanak hainbat fase-
tan egitea. 

KONTSERBAZIOA
ERRETENAREN EZAUGARRIAK ZER BALIABIDE EMATEN DITUEN

ESTALIA ERTZEN ZABALERA LANDARETZA NAGUSIA

Ez 1 m-tik gorakoa Lezka eta/edo laharra

Joan-etorria

Eguneko aterpea

Kumeak hazteko aterpea

Janaria

KONPENTSAZIOA
EZAUGARRIETAN ETA FUNTZIONALTASUNEAN ZER BALIABIDE EMATEN DITUEN

ESTALIA ERTZEN ZABALERA LANDARETZA NAGUSIA

Ez 1 m-tik gorakoa Belarra
Joan-etorria

Janaria

Ez 1 m-tik behera Lezka eta/edo laharra
Joan-etorria

Eguneko aterpea

Janaria

LANDARETZA-AZALERAN ZER BALIABIDE EMATEN DITUEN
ESTALIA ERTZEN ZABALERA LANDARETZA NAGUSIA

Bai 0,5 m-tik gora Lezka eta/edo laharra
Joan-etorria

Eguneko aterpea

Ureztaketa-erretenak
katalogatzeko irizpideak,
bisoi europarrari ematen
dizkioten baliabideen
arabera.

Lanak egitean, bereizi egin behar
dira lurrezko ertzak dituzten

erretenak eta ertz estaliak
dituztenak, bisoiak bestela

erabiltzen dituelako

Nolanahi ere, interesgarria da obren hasierako fasean ekitea ele-
mentuen konpentsazioari. Izan ere, ez dira ezabatu edo sun -
tsitu behar konpentsatu beharreko elementuak, dena buka-
tu arte.

Gainera, ezinbestekoa da teknikari espezializatuek uneoro horre-
lako lanen gaineko ingurumen zaintza egitea. 

Ureztaketari lotutako egiturak
Ureztaketa modernoetan, atzeman da bisoi europarra ureztake-
ta-sifoietan hiltzen dela; itota, bereziki. Drainatze-sareko egitura
horiek tranpa hilgarria dira bisoi europarrentzat eta beste haragi-
jale batzuentzat, leku ona baitira janaria bilatzeko: karramarroak,
anfibioak, baita ugaztun txikiak ere. 

Erretena ur gabe gelditzen denean, harrapakinak atzemangarria-
goak dira, eta bisoiak eta beste haragijale batzuk, barnera jauzi
egin, eta hantxe gelditzen dira harrapatuta, irteerara iritsi ezinik,
goseak, itodurak edo akidurak hilda. 

1. Irudian ageri den sifoia egin ohi da ureztaketa-erretenak errepi-
de, bide eta gisakoekin gurutzatzen diren elkargunean. Ikusten
den bezala, ureztatzen ez denean, ur-xafla erretenaren kotaren
azpitik gelditzen da, eta bisoia ez da gauza kota horretara iristeko
eta itota hiltzen da. 

Aitzitik, sifoiak bestela diseinatzen badira, hau da, erretena ukitzen
duen partearen azalera zimurtsua bada, eta 30º inguruko malda
badu, bisoiak egituraren barnealdera sartuko dira igelak, karrama-
rroak eta beste harrapatzeko, eta gauza lirateke kanpora ateratze-
ko, ur-xaflaren altuera gorago edo beherago egon (2. Irudia). 

Era berean, bisoiak ere erreten berrietan ito daitezke, hormigoiz-
koak baitira, eta sakonak, bisoiarentzat. Kasu horretan, eta nola
halako luzera duten erretenetan, ubide handietan egiten diren an -
tzeko irteera-arrapalak egin beharko lirateke (3. irudia).

Goiko irudian, katajineta bat hilik,
ureztaketa-sifoi klasiko batean
harrapatuta gelditzearen ondorioz
(Martzillako ureztalurrak). Behean,
sifoi makurtua; bertan, irrati-
markagailua zeraman bisoi europar
bat hil zen (Funesko ureztalurrak).

5 Berariazko jarraibideak ureztaketa 
tradizionalak modernizatzeko 

Ur bolumen gutxiko sifoietan,
agerian gelditzen dira bisoiaren eta

beste haragijale batzuen ohiko
harrapakinak. Baina, egituraren

aldetik, tranpa hilgarriak dira

Sifoiak

Nafarroako
ureztaketa
eremuetan oro har
dauden sifoietako
albo-profila. 

Ur-isuria

Ur maila

Ur maila

Sifoia

Sifoia

Azalera 
zimurtsua

25º

Erretena

Ur-isuria

Erretena

Ur-isuria

ErretenaErretena

Erretena

Erretena

Sifoietan honelako
albo-profilak
proposatzen dira bisoi
europarraren habitat
eremuetan kokaturiko
ureztaketan, uretan
itota ez hiltzeko. 

Basa fauna ateratzeko arrapala Nafarroako Ubidean. 
Eskuinean, irteera-arrapalaren eskema. Figaroleko irudia.

Ur maila

Sifoia

Azalera 
zimurtsua

25º

1. Irudia

2. Irudia

3. Irudia

6 Berezko jarraibideak baso-laboreak
ibai-inguruneetan landatzeko 

Goiko irudian, baso-sail produktiboa ibaiaren ondoan.
Beheko irudian, ibaiertzeko landaredia errespetatzen

duen baso-sail produktiboa (atzealdean).

Nekazaritza-laboreak bezala, baso-landaketa produktiboak
mehatxu dira bisoi europarraren kontserbaziorako. Izan ere,
zuhaitzak ibaiertzeko basoan eta bestelako ibai-habitatetan lan-
datzen dira, eta espezieak leku horiek behar ditu bizirik irauteko.
Beraz, lehenik eta behin, irizpide argiak finkatu behar dira lurral-
dea planifikatu eta antolatzeko.

Irizpide horietako batek izan beharko luke landaretza naturalez
osaturiko zerrenda jarraitua ezarri beharko litzatekeela ibai-
ibilgu guztian zehar; gutxienez, 15 metro zabal goiko tartee-
tan, eta 25 metro zabal, erdiko eta beheko tarteetan. 15
metro, malkar natural bat bada. 

Eta gainera, badira bisoi europarraren kontserbazioaren aldeko
gomendio teknikoak baso-laboreak ustiatzen diren bitartean:

• Lehenik eta behin, komeni da gogoratzea lan guztiek
Ingurumeneko Baldintzak bete behar dituztela, 3. atalean azaldu
dugun bezala. Lan horien artean daude lurra berdintzea, urez-
taketa-erretenak sortzea, drainatzeak eta sarbideak, eta era
berean, ibai-inguruneetan lur mugimenduak eta makina astu-
nen erabilera eragiten duten lan guztiak. Bestalde, lan horiek ez
lukete ertzen profila aldatu beharko, gordelekuetan dauden ani-
maliak zapalduak hil daitezkeelako, dela hondeamakinaren
pisuaren ondorioz, dela pala mekanikoak jardutearen ondorioz. 

• Lurra prestatzeko fasean ere, gomendagarria da lurzatian dau-
den enborrak edo adar-metak kontu handi-handiz kentzea, bisoi
europarrak horrelako lekuak aukeratzen baititu aterpetzeko eta
kumeak hazteko. Behin lurzatitik kentzen ditugunean, gomenda-
garria da ibarbaso naturaletara eramatea; batez ere, landaretza
arantzadunaren orlako espezieetatik hurbil dauden lekuetara;
adibidez, Rubus spp. Ez da gomendagarria hondar horiek erabil -
tzea lubeta txikiak sortzeko.

• Baso-labore produktiboa egin behar denean, eta ibaiertzaren
eta lurzatiaren artean landaretza naturaleko orlarik ez dagoene-
an, ibaiertzeko landaretza lehengoratu beharko litzateke; gutxie-
nez, dagokion zerrendan (15-25 m). Horrek diru-laguntza handia
jaso ohi du (% 70-80), eta % 100ekoa ere izan daiteke, Natura
Sareko naturgune batean egiten bada. 

• Baso-labore produktiboetako ureztaketa-erretenak eta drai -
na tze-ubideak garbitzeko, gomendagarria da sasiak eskuz
garbi tzea. Izan ere, mehatxu baten aurrean, bisoi europarrak lan-
daretza trinkoaren azpian makurtzen dira, eta sasi-garbitzeko
makinak hil egin ditzake. Lan horiek, betiere, ugalketa garaitik
kanpo eginen dira eta Ingurumen Baldintzekin bat.

• Baso-labore produktiboen ertzetan, lurra mugitu bada, lehen
kolonizatzaileak Rubus generoko espezieak izan ohi dira.
Gomen dagarria da lahardi horiek errespetatzea, bisoi europa-
rrak erabiltzen baititu mehatxu eta harrapakariengandik babes-
teko.

• Baso-labore produktiboa moztu ondoren, kontu handia izan
beharra dago ibilguetatik nahiz ur-xafletatik hurbil dauden mo -
tzondoak lurretik ateratzean, bisoia zuhaitz horietako sustraie-
tan babesten delako.

• Eta azkenik, labore jakin batzuk sustatu beharko lirateke, hots,
landaretza-ertzaz osaturiko drainatze-ubideak eta ureztaketa-
drainatzeak dituzten laboreak; izan ere, bisoi europarrak horrela-
ko “habitatak” erabiltzen ditu urtaro jakin batzuetan.

47

Typhak 
Lezkak

Sahatsa
Milazka

Laharra
Sahatsa
Makala
Zurzuria

Baso-labore
produktiboa

Goiko irudian, egitura egoki bat ageri
da ibai-inguruneetako 

baso-laboreetarako.
Lerro hauen gainean, landaretza

naturala duen baso-labore produktibo
bateko ureztaketa-erretena.

7 Berariazko jarraibideak 
bide azpiegituretarako

Hona hemen bide azpiegiturek bisoi
europarrari eragin diezazkioketen kalte
nagusiak:

• Populazioak bakarturik gelditzen dira,
haien arteko lotura hausten delako.

• Ibilgailuek bisoiak harrapatu eta hilt-
zen dituzte.

Zorionez, badira erraz aplikatzen diren
jarraibide eta gomendio teknikoak,
kostu apalekoak. Horiek ezarriz gero,

nabarmen murrizten da bisoi europarraren gaineko eragina. 

Azpiegitura berriak egitea, 
eta lehendik daudenak 
handitu eta hobetzea
Atal honetan, bide berriei buruzko jarraibide eta gomendioak jaso
ditugu, baina aldi berean lehendik dauden bideak edo tarteak han-
ditu eta/edo hobetzeari buruzkoak, betiere errepidearen erroda-
dura-plataforma altxatu behar bada.

• Aipatutako eraginak eragozteko gomendio onena da hezegu-
neak zeharkatzen ez dituzten trazatuak diseinatzea.

Goiko irudian, drainatzearen eta errepidearen arteko
elkargunea. Lerro hauen gainean, bisoi europar harrapatua.

Sare hidrikoa hautsi aurreko egoera. Bisoi populazioen arteko loturarik eza.

Marko erlaizduna eta alboko hodi lehorra, Sotoabajo
parajean, Faltzes. Obren fasea. (LIFE-GERVE).

Arrisku egoera.

Ez dago arriskurik. Ertz naturalak.

Ez dago arriskurik. Pasabide egokitua.

Errepide batek ur-ibilgu bat
zeharkatzen duenean, pasabide
lehor bat ziurtatu beharra dago

urte osoan; ertz etzanak izan behar
ditu, ertz naturalarekin lotuak

• Hezeguneak zeharkatzea eragotzi ez daitekeenean, oso garran -
tzitsua da sare hidrografikoko ahalik eta ibilgurik gutxien
gurutzatzea eta elkarguneak egokiro moldatzea, bisoi euro-
parrak sare hidrografikotik ez ateratzeko eta errepidea zeharka-
tu behar ez izateko. Animalia ez bada errepideko errodadura-
plataforman sartzen, harrapaketa arriskua txikiagoa da, eta txi-
kiagoa ere azpiegituraren oztopo-efektua.

Errepidearen eta ur-ibilguaren (errekastoak, errekak, erretenak,
ureztaketa-ubideak, drainatzeak, etab.) arteko elkarguneak ingu-
rumenaren eta funtzionaltasunaren aldetik egokitze aldera,
gomendagarria da elkarguneko azpiegituren gaitasuna gaindi-
mentsionatzea (baita uhaldien ibilgukoaren gainetik ere), urte
osoan pasabide lehor bat ziurtatzeko. Gainera, oso garrantzi -
tsua da ertz etzanak izatea (malda gehienez 25º-koa), zabale-
ran gutxienez 0’50 m izatea eta ertz naturalarekin lotuak
izatea.

Drainatze-sekzioa handitzerik ez dagoenean, onena da, ahal bada,
hormigoizko markoak paratzea (eta kasurik txarrenean,
hodiak), betiere paraleloak ibilguarekiko edo drainatzeareki-
ko, ertz batean edo bietan, beharrezkoa bada, pasabide lehorrak
lortze aldera eta errepidea iragazkortze aldera. Bestalde, anima-
liengan “tunel efektua” eragozte aldera, gomendagarria da 2 x 2
m-ko markoak paratzea. Dena den, ureztaketa-erreten txikiak
edo antzekoak direnean, aski izan daiteke gutxienez 1,30x1,50 m-
ko markoak paratzea, edota baita 1x1 m-koak ere, eta betiere
badago alboko hodi lehorrak paratzeko aukera. 

Bi kasuetan, oso garrantzitsua da arrapalek, erlaitzek, plata-
formek eta haien sarbideek gutxienez 0’50 m-ko zabalera iza-
tea (igarabek ere erabil ditzaten) eta lotura ezin hobea izatea
ertz naturalekin, egituraren bi aldeetan, hau da, uretan gora eta
behera. 

Gomendio 
orokorrak

• Lehentasunez, pasabide lehorrak, erlaitzak
eta markoak sortu beharko lirateke; ez, ordea,
hodiak.

• Sarbideetako ertzak berriro landareztatu
behar dira, bisoi europarrak eta bestelako basa
espezieak ongi pasatzeko.

7 Berariazko jarraibideak 
bide azpiegituretarako

Bisoia harrizko
banketa pasatzen,
Soto de la Muga,
Faltzes.

Igaraba, hormigoiz
eta harriz egindako
banketa pasatzen.

Katajineta, zurezko
erlaitza pasatzen. 

Lehendik dauden azpiegiturak
Errepidea iragazkortzea
Aurreko atalean bezala, kontua da bisoi europarrak errepidea
gurutzatzeko aukera izatea baina ur-ibilgutik, erretenetik,
drainatzetik, etab. atera gabe, hau da, errodadura-plataforman
sartu behar izan gabe, baina, kasu honetan, lehendik dauden
azpiegituretan, eta hori zailagoa da. Funtsezko beste gauza bat ere
hartu behar da kontuan, hots, paratzen den pasabideak uhaldien
mailaren gainetik egon behar duela, eta gainera, ezin du aldatu
egituraren drainatze-gaitasuna.

7 Berariazko jarraibideak 
bide azpiegituretarako

Goian, alboko plataforma eta
arrapala lehorrak, hormigoiz
aurrefabrikatuak, eta ertzarekiko
lotura (LIFE-LINCE Andaluzia).
Lerro hauen gainean, ezkerrean,
harri-enkatxozko albo-
plataforma. Barranco de la Torre,

Mélida (LIFE-GERVE). Lerro
hauen gainean, eskuinean, zur
tratatuzko albo-erlaitzak. Val del
Rey, Zarrakaztelu (LIFE-GERVE).
Ezkerrean, lubeta-harrizko albo-
plataforma, Faltzes, (LIFE-
GERVE)

Pasabideak lehor iraun behar du
uhaldietan, egituraren drainatze-

ahalmena aldatu gabe. 

Erlaitzak

Lurreko
animaliendako
egokituta dagoen
drainatze-eskema.

Plataforma lehorrak mantentzeko aukera ematen duten zeharkako ebakidurak.

Kasu horietan, gomendagarria da alboko plataformak para -
tzea, eta sarbide-arrapalek lotura izatea ertz naturalarekin.
Arestian aipatu dugu zeinen garrantzitsua den plataformek eta
sarbide-arrapalek lehor irautea uhaldiak direnean, arrapalak
ederki lotuak egotea ertzarekin nahiz beheko plataformare-
kin, eta landaretza-estaldura izatea egituraren sarreran eta irtee-
ran, “pasabidea” eraginkorra izanen bada.

Badira hainbat material eta irtenbide tekniko alboko plataformak
eta sarbide-arrapalak egiteko. Besteak beste, hormigoizko albo-
banketak dira nabarmentzekoak, eta era berean, harri-lubetak eta
harri-enkatxoa, guztiak ere arras eraginkorrak baitira. Bestelako
irtenbideak ere badira, “maniobrarako tarte txikia” badago, hots,
zur tratatuzko plataforma goratuak paratzea da. Abantaila oso
onak dituzte kostuan, pisuan eta tamainan. 

Beste gomendio garrantzitsu bat da pasabidea moldatzeko hau-
tatu dugun aukerak (alboko plataformak eta arrapalak) lehendik
dagoen egitura gainditzea; horrela, korridore lehorra lortuko baita
ingurunetik pasabidearen barneraino. 

Banketen eta ertzaren arteko lotura zuzenaren adibidea.

Vison-Eusk-2019_Maquetación 1  17/02/20  12:32  Página 55



56 | JARRAIBIDE ETA GOMENDIO TEKNIKOAK BISOI EUROPARRA ETA HAREN HABITATAK ZAINTZEKO

Prebentzio-neurriak 

Askotan ezin da arrapalarik eta erlaitzik
paratu, dela drainatzeen dimentsioenga tik,
dela ureztaketa-sifoiak direlako. Horrela -
koetan, harrapaketa arriskua murrizteko
irtenbide bideragarri bakarra da errepi -
dea ren eta erretenaren, drainatzearen
edo sifoiaren arteko elkargunean dago-
en landaretza ezabatzea, bisoiak arreta
handiagoz jokatu eta ibilgailuak atzeman
ditzan. 

Landaretza era iraunkorrean ezabatzeko
eta landaretza jarraitua hausteko teknike-
tako bat errepide ondoko sifoi-arketaren
alboak hormigoitzea da. Zehazki, hormi-
goizko geruza bat paratu behar da sifoiko
arketaren inguruan, 5 cm lodi eta 50-100
cm zabal.

Malda dela eta, hormigoia erabiltzerik ez
dagoen tokietan, belarren aurkako geo-
testila jar daiteke, hezetasunari aurre egi-
ten diona eta luze dirauena. Manta horiek
jarri baino lehen, landaretza ezabatu
beharko da, eta gero, legar-kaxak jar dai-
tezke metro bateko zabaleran, ohe gisa,
ondoren geotestila paratzeko. 

Komeni da azpimarratzea horrelako lane-
kin batera jarraipen programa bat egin
beharko litzatekeela, hala obren fasean
(izan daitezkeen akatsak atzeman eta
zuzentzeko) nola ustiapen fasean (haren
eraginkortasuna ebaluatzeko). 

Azkenik, eta bisoi europarra errepideetan
harrapatzeko arriskurik handieneko lekuak
zein diren jakite aldera, oso garrantzitsua
da herritar guztien laguntza jasotzea. 

Horren haritik, oso lagungarria da 112-
Ingurumeneko Larrialdietara deitzea,

errepidean bisoiren bat harrapatua dagoela ikusten dugunean,
Basozaintzak toki horretako koordenatuak erregistratzeko eta
ale hila biltzeko. 

7 Berariazko jarraibideak 
bide azpiegituretarako

Landaretza ezabatzea erretenen eta errepideen arteko
elkarguneetan. Hormigoia ematea eta belarren aurkako
geotestila paratzea. 

Erretenei arreta berezia egin behar zaie,
eta batez ere, errepidearekin paraleloak
diren drainatzeei; errodadura-zerren-
daren ondo-ondoan daude, lurrezko
ertzak dituzte eta, maiz, badabil ura edo
geldirik dago, eta landaretza naturala
dute. Bisoi europarra maiz ibiltzen da
horrelako tokietan, harrapakinak aise
topatzen dituelako eta habitat egokia
delako batetik bestera mugitzeko; beraz,
askoz ere handiagoa da ibilgailuek harra-
patua izateko arriskua. 

Horrelako egoerarik ez gertatzeko, go -
men dagarria da hala drainatzeak nola
erretenak ez daitezela diseinatu erroda-
dura-plataformaren ondoan, lurzatien
kontrako aldean baizik. 

Egun ustiatzen diren egiturei dagokie-
nez, gomendagarria da mantentze-lan
zehatza egitea, ura bertan ez biltzeko
(harrapakinik ez ibiltzeko: anfibioak eta
karramarroak) eta zuhaixka-landaretza-
rik ez hazteko (bisoi europarra zuhaix-
ken artean ez babesteko).

Oso garrantzitsua da herritarrek
laguntza ematea. Hau da,

harrapatutako bisoirik aurkitzen
duten bakoitzean, komeni da 

112-Ingurumeneko Larrialdietara
deitzea 

Erretenak
eta 
drainatzeak

ONGI

Ezkerreko irudian,
errepidearekiko erreten
paraleloa (S. Moreno). 
Lerro hauen gainean,
errepidearekiko erreten
paraleloen egoera
zuzenaren eta okerraren
eskemak. 

GAIZKI

8 
BERARIAZKO
JARRAIBIDEAK 
IBAI-PARKEETARAKO
ETA BESTE
ERABILERA
BATZUETARAKO

XX. mendearen bigarren erdian biztanleria hazi da, eta prozesu
industrialak nahiz urbanizatzaileak gertatu dira. Horren ondorioz,
herrietatik hurbileko ibai-inguruneak larriki kaltetu dira. Azken
urteotan, ordea, hondatze-prozesu hori geldiarazteko eta ibai-
ekosistemak lehengoratzeko ekintzak egin dira hirien eta herrien
inguruetan, eta aldi berean, aisia guneak eta gune osasungarriak
sortu dira herritarrentzat. 

Ibai Parkeak dira. Hau da, ibai-inguruneak hiri-egituran txertatzea
da haien helburu nagusia, eta horrekin batera, ibai-inguruneen
balioak mantendu eta indartzea, lehendik diren eraginak zuzen -
tzea, eta uhaldiak direnean, haien funtzionamendu hidraulikoa
hobetzea. 

Ibai Parkeak jendea ibaietara hurbiltzeko lekuak dira; beraz,
leku bereziki egokiak dira ekosistema urtarren garrantzia
erakusteko, batetik, berezko balioa dutelako, eta bestetik,
gizarteari ingurumen zerbitzuak ematen dizkiotelako (uhol-
deen prebentzioa, ur arazketa, askotariko habitatak eta espezieak
daude, etab.), bai eta sozialak ere (aisia, kirola, kultura, etab.) 

Oso garrantzitsua da gizarteak habitat horien balioa ezagutzea,
jendeak zaindu nahi izan ditzan. Hori dela eta, funtsezkoa da herri-
tarrek habitatak diren bezalakoak ezagutzea, eta ez, ordea, habitat
haien bertsio sinplifikatu bat. Zenbaitetan, eta “hurbiltze” hori gaiz-
ki ulertzearen ondorioz, ibaiaren “naturaltasuna” ezabatu eta
“lorategi” bihurtu dira, eta horrelakoak hiri-inguruneari dagozkio,
zentzu estuan. Bestetik, kontserbazioaren ikuspuntutik, hiri-egitu-
ran txertatzeak ez du eragotzi behar ibai-inguruneen berezko bila-
kaera, ekosistema bereizgarriak garatze aldera (intereseko habi-
tatak eta espezieak), eta korridore naturalak sortu behar dira hiri-
ingurune batean, baina funtzionala eta baliotsua, ekologiaren
aldetik. Bi ikuskerak ez dira inola ere bateraezinak; bi ikuspegi dira,
eta ongi azaltzen badira, eskutik helduta doaz eta, gainera, gizarte
guztiak horixe eskatzen du.

8 Berariazko jarraibideak ibai-parkeetarako 
eta beste erabilera batzuetarako

Ibai-parke 
egokiaren eskema

Gogoeta horrek garrantzi berezia du bisoi europarrari dagokionez,
mehatxu maila handia duelako eta Nafarroak haren zainketan
ardura duelako. Oroitaraziko dugu espezie hori Nafarroako ibai-
arro guztietan dagoela (Ezka ibaiarena izan ezik, eta, ziur aski, arro
atlantikoetan ere bai) eta denetariko ingurune urtarrak okupatzen
dituela. Gizarteak ez ditu ibilbide politak eskatzen ibai hu -
tsen ondoan, ibai-ingurune natural eta bizian paseatu nahi
baitu. 

Ibai-pasealekuak diseinatzean (3. atalean azaldutako ingurumen
baldintzekin bat, betiere), eta bereziki, mantentzeko lanetan, lan-
daretza naturala errespetatu beharko dugu; batez ere, uraren
ondo-ondoan dagoen huraxe, hala nola laharrak eta lezkak, ez
baitu eragozten ibaiaren balioa ikustea, eta gainera, landaretza
horri esker, hainbat espezie interesgarrik eta meha txatuk dirau-
te bizirik, hala nola bisoi europarrak.

Tarte horietan, oso garrantzitsua da bisoiek behar adinako landa-
retza izatea bertan aterpetzeko. Izan ere, Frantzian, ikusi da txa-
kurrek bisoi europar asko hil dituztela. Gainera, patologia kutsa-
garri batzuek ere –mukieriak, kasu–bi espezie horiei erasan die-
zaiekete.

Arrazoi horiek tarteko, gomendagarria da hiriguneetan ez para -
tzea zakurren aisialdirako eremuak ur-ibilguetatik hurbil, ezta
inguru hezeetatik hurbil ere. Gauza bera erran behar da zakurrak
trebatzeko eremuei eta ereindako ehizari dagokienez, ehiza-
barrutietan; erran nahi baita, gomendagarria da ez paratzea bisoi
europarraren habitatetik hurbil, istripuzko heriotzak eragozteko
eta gaitzak ez kutsatzeko. 

Ibai Parkeak ingurunea hiri-egituran
txertatu behar du, ingurunearen

balio naturalak indartuta, eraginak
zuzenduta eta haren

funtzionamendua hobetuta

Goitik behera: Argaren
Pasealekua, Txantrea;
Argaren Pasealekua
Arrotxapean, eta Argaren
Pasealekua, Oblaten
aldean. Horra hor bisoi
europarraren habitata
errespetatzen ez duten
lanak.

9 
BISOI 
AMERIKARRA
NAFARROAN

Bisoi amerikarra duela gutxi iritsi da Nafa rroara. Izan ere, 2012ra
arte, ez da ohikoa izan haren presentzia Nafarroan. Urte hartan,
egiaztatu da bisoi amerikarra Ega eta Luzaide ibaietan dagoela. 

Gero, 2014an, Iruña inguruan eta Basaburuan atzeman da. On do -
ko urteetan, berriz, eta 2018ra arte, bisoi amerikarra Bidasoa,
Baztan, Aritzakun, Urritzate, Orabidea eta Ebro ibaietan egiaztatu

da. 

Gaur egun, erran daiteke ez dagoela bisoi amerikarraren
populazio finkorik Nafarroan. Ez daiteke erran, dena

den, ez dagoela erkidego mugakideetako popula-
zio basatuetatik heldu den alerik, hau da, EAE,

Errioxa, Aragoi eta Frantzia aldetik heldu
denik.

Bisoi amerikarra arras mehatxu larria da
bisoi europarraren kontserbaziorako. Bi
espezieak inguru berean bizi diren lekuetan,

bisoi europarra desagertu egiten da, bisoi
amerikarra oldarkorra baita eta ugaltze-tasa han-

dia baitu. 

1. LIFE Lutreola Mintegian aritutako adituek aitortu beza-
laxe, zalantzarik gabe, Frantziako, EAEko, Errioxako eta

Aragoiko bisoi amerikarren populazio basatuak dira mehatxu-
rik handiena bisoi europarrak Europako Erkidegoan duen gune
bideragarri bakarraren kontserbaziorako, eta gune hori
Nafarroako bisoi europarraren populazioa da. 

Mehatxu larri hori kontrolatu nahian, 2013an, bisoi amerika-
rra kontrolatzeko eta haren jarraipena egiteko lanak hasi

ziren Ega eta Luzaide ibaietan, eta geroztik ere kanpainak egiten
ari dira, hala nola Arakil eta Arga ibaietan (2014), eta Ebro,
Bidasoa, Aritzakun, Urritzate, Orabidea eta Baztan ibaietan
(2015).

Bidasoa

Bisoi amerikarraren 
presentzia 
(2005-2018) 

9 Bisoi amerikarra Nafarroan

Argazkian, plataforma
flotagarri bat;

Reynoldsek eta
laguntzaileek 2004an 1

garatutako metodoa,
arras eraginkorra, bisoi

amerikarra
atzemateko eta

kontrolatzeko. 

1. Reynolds, C.R., Short &
M.J., Leigh, R., L. 2004.

Development of population
control strategies for mink

Mustela vison, using
floating rafts as monitors
and trap sites. Biological

Conservation 120: 533-543

Argazkian, bisoi amerikarraren oinatzak
plataforma flotagarriko behe-erretiluan.
Horrela egiaztatzen da espezie hori 
ibai-ibilgu edo inguru heze zehatz batean
dagoen edo ez. 

